
Ньургуһун  

Төрөөбүт күнүҥ дуо, ньургуһун? 

Арыычча эрдэтин, санаабар. 

Кэтэспит сааскыга олуһун 

Күүтүүлээх буоллаҕыҥ сахаҕар. 

 

Билигин да тоҥуу хаарынан 

Бүрүллэн сыталлар сыһыылар, 

Арай эн халдьаайы быарыгар 

Күн көрөр өттүгэр быктаҕыҥ. 

 

Саас аайы дьиктилээх айыынан 

Кэрэчээн төбөҕүн хоҥкутан, 

Сүрэххэ эппэйэр иэйиинэн 

Үүнэҕин сэгэйэр үөрүүнэн. 

 

Хаар анна угуттаан ууланар, 

Силиһиҥ күн уотун тардынар – 

Эн хоһуун төлөҥҥүн көрөммүт 

Эн хоодуот нарыҥҥын сөҕөбүт. 

 

Эҕэрдэ, бүгүн күн, ньургуһун, 

Төрөөбүт күҥҥүнэн! Эн буоллуҥ 

Сааскыбыт бастакы илдьитэ, 

Күөх симэх дьиэрэҥкэй үҥкүүтэ. 

 


